
Meeqqat atuarfianni atuartut atuarunnaartartut pillugit apeqqummut akis-
sut nov. 09

Inatsisartut suleriaasianni § 36, imm. 1 naapertorlugu meeqqat atuarfiani atuartut 
ukiut tallimat kingulliit ingerlanerini atuarunnaarsimasut qanoq pineqartarnerat 
pillugu Naalakkersuisunut apeqquteqarsimavutit.

Naalakkersuisut apeqqutinut ima akissutissaqarput:

Apeqqut 1: Takussutissaqartikkusuppara meeqqat atuarfianni aasakkut 
atuarunnaartartut 2005-mi, 2006-mi, 2007-mi, 2008-mi aamma  2009-mi 
atuarunnaartussat suniarlutik aalajangersimanersut. Eqqarsaatigaara qassit 
GU-mi, Piareersarfimmi il.il. aallartissimanersut.  

Akissut: 

2009: Atuartut 800-t 2009-mi meeqqat atuarfiannit anipput. Taakkunannga 37 %-it 
Nunatsinni Danmarkimiluunniit efterskolerput, 9 %-it GU-mi aallartipput 3 %-illu 
inuussutissarsiutinut tunngaviusumik ilinnialerlutik. Ataatsimut isigalugu 
Piareersarfinni aallartittoqanngilaq. Tamatumunnga atatillugu 
ilisimatitsissutigineqarsinnaavoq Piareersarfinni atuartut ukiui agguaqatigiissillugit 
23-ummata. 

2008: Meeqqat atuarfiannit atuarunnaartut atuaqatigiiaat marluiusut 1670-it 
missaanniittut 2008-mi meeqqat atuarfiannit anipput. Taakkunannga 37 %-it 
Danmarkimi efterskolinut Nunatsinnilu efterskoliugallartunut atuariartorput. 2009-mi 
septembarip qiteqqunnerani 33 %-it miss. ilinniakkamik aallartitsipput. 
Ilinniartitaanerit ilinniagaqalernissamut piareersarfiusut 21 %-inik tigusisimapput 
inuussutissarsiutinut tunngaviusumik ilinniartitaanerit sinneruttunik 12 %-inik.
 
2007: Atuartut 950-it missaanniittut 2007-imi meeqqat atuarfiat qimappaat. 
Taakkunannga 20 %-it Danmarkimi efterskolerput.
2009-mi septembarip qiteqqunnerani 42 %-ingajaat ilinniakkamik 
aallartitsisimapput. Ilinniartitaanerit ilinniagaqalernissamut piareersarfiusut 28 %-

inik tigusisimapput inuussutissarsiutinut tunngaviusumik ilinniartitaanerit 
sinneruttunik 14 %-inik.

2006: Atuartut 1000-it 2006-imi meeqqat atuarfiat qimappaat.
2009-mi septembarip qiteqqunnerani 40 %-it miss. ilinniakkamik aallartitsisimapput. 
Ilinniartitaanerit ilinniagaqalernissamut piareersarfiusut 27 %-inik tigusisimapput 
inuussutissarsiutinut tunngaviusumik ilinniartitaanerit sinneruttunik 13 %-inik.

2005: Atuartut 960-it miss. 2006-imi meeqqat atuarfiat qimappaat.

2009-mi septembarip qiteqqunnerani 37 %-it miss. ilinniakkamik aallartitsisimapput. 
Ilinniartitaanerit ilinniagaqalernissamut piareersarfiusut 25 %-inik tigusisimapput 
inuussutissarsiutinut tunngaviusumik ilinniartitaanerit sinneruttunik 12 %-inik.

Kisitsisit qulaaniittut Kultureqarnermut, Ilinniartitaanermut, Ilisimatusarnermut 
Ilageeqarnermullu Naalakkersuisoqarfimmit immikkut nussuinermik 
tunngaveqarput. Ilinniagaqarnersiuteqartitsivimmit, Inerisaavimmit paasissutissat, 
kiisalu Danmarkimi Nunatsinnilu efterskolenit paasissutissat 
ataatsimoortinneqarput.   
   
Apeqqut 2: Atuartut taamaasa meeqqat atuarfianni atuarunnaarnermik 
kingorna ilinniagaq aallartitartik naammassisimavaat? 

Akissut:   
Atuartut meeqqat atuarfianniittut qulaani taaneqartut qanoq amerlatigisut 
ilinniakkamik naammassinnissimanersut eqqortumik taaneqarsinnaanngilaq. 
Tamatumani ilinniarfinnit naammassisunik elektroniskimik nalunaarsuisarnissaq 
pisariaqarpoq.

Paasissutissanik taakkuninnga 2010-p ingerlanerani taamatut nalunaarsuinissaq 
Kultureqarnermut, Ilinniartitaanermut, Ilisimatusarnermut Ilageeqarnermullu 
Naalakkersuisoqarfiup pilersaarutigaa, taamaalilluni apeqqut aappaagu 
akineqarsinnaalissalluni. 

Apeqqut 3: Naalakkersuisut allanik nalunaarutissaqarpat, 
paasissutissiisinnaasunik meeqqat atuarfianni naammassillutik 
atuarunnaartartut sumut qanorlu ilinniaqqittarnerannut ? 

Akissut: 
Kultureqarnermut, Ilinniartitaanermut, Ilisimatusarnermut Ilageeqarnermullu 
Naalakkersuisoqarfiup Aqutsisoqarfiullu ilinniartitaaneq pillugu kisitsisitigut 
paasissutissiinermik sukkanerusumik erseqqissaaviunerusumillu, aamma 
inuusuttut inuussutissarsiutinut attuumassuteqarnerannik erseqqissaviusussamik 
pilersitsinissamut periarfissat misissulereerpai. Sulineq tamanna 
Inuussutissarsiornermut Naalakkersuisoqarfik Naatsorsueqqissaartarfillu 
suleqatigalugit pissaaq. 

Ilinniagaqarnersiuteqartitsivimmit ilinniartitaaneq pillugu paasissutissaataasut 
atorluarneqarnerunissaannut periarfissat misissorneqarput. Tamatuma saniatigut 

meeqqat atuarfii atuartuutitik pillugit nalunaaruteqarnissamik peqquneqartarnissaat 
isumaliutigineqarpoq.     

Inussiarnersumik inuulluaqqusilluta

Mimi Karlsen

